
 

 

 

ចម្រៀងសត្វរៃ

សត្វរៃចូលចិត្តច្រៀង ហើយវាចង់រៀនបទថ្មី វាក៏ទៅលេងសត្វដទៃ។
តើវាអាចច្រៀងបទថ្មីបានទេ?

ចម្រៀងសត្វរៃ
Khomsanh Chanthalangsone

សត្វរៃតូចចូលចិត្តច្រៀងណាស់។

ប៉ុន្តែវាតែងតែច្រៀងចម្រៀងដដែលៗ។ វាចង់រៀនច្រៀងបទថ្មីមួយទៀត។

វាក៏សម្រេចចិត្តទៅលេងសត្វចចាតដើម្បីរៀនច្រៀងបទចម្រៀងថ្មី។

«កូ កូ កូ» សត្វចចាតច្រៀង។
ប៉ុន្តែសត្វរៃតូចមិនអាចច្រៀងចម្រៀងរបស់សត្វចចាតបានឡើយ។

វាក៏ទៅលេងសារិកាកែវ។ វាប្រហែលជាអាចរៀនច្រៀងតាមសារិកាកែវ។

«កិ កិ កិ» សត្វសារិកាកែវច្រៀង។
ប៉ុន្តែសត្វរៃមិនអាចច្រៀងបទរបស់សត្វសារិកាកែវឡើយ។

វាក៏ទៅលេងសត្វចង្រិត។ សត្វរៃតាំងចិត្តថានឹងរៀនច្រៀងចម្រៀងថ្មីមួ
យបទឱ្យបានពីសត្វចង្រិត។

«គ្រិ គ្រិ គ្រិ» សត្វចង្រិតច្រៀង។
ប៉ុន្តែសត្វរៃនៅតែមិនអាចច្រៀងចម្រៀងរបស់សត្វចង្រិតបានឡើយ។

បន្ទាប់មេឃក៏ចាប់ភ្លៀង។ ទាច្រៀង «កាប កាប កាប»។

កង្កែបចេញមក ហើយច្រៀង « អក អក អក»។

សត្វទាំងអស់ក៏ចេញមក ហើយស្រែកច្រៀង «កូ កូ កូ» «កិ កិ កិ» «គ្រិ
គ្រិ គ្រិ» «កាប កាប កាប» «អក អក អក»។

សត្វរៃបានស្តាប់ចម្រៀងគ្រប់បទ។
ប៉ុន្តែគ្មានចម្រៀងមួយណាដូចចម្រៀងវាឡើយ។ វាក៏ចាប់ផ្តើមច្រៀង
«រឺត រឺត រឺត»។

សត្វទាំងអស់ក៏ស្រែកច្រៀងជុំគ្នា «កូ កូ កូ» «កិ កិ កិ» «គ្រិ គ្រិ
គ្រិ» «កាប កាប កាប» «អក អក អក» «រឺត រឺត រឺត»។

តាំងពីពេលនោះមក សត្វរៃរីករាយនឹងចម្រៀងរបស់ខ្លួន។ ពេលខ្លះ
វាថែមទាំងច្រៀងបទថ្មី បទដែលមានតែវាប៉ុណ្ណោះដែលអាចច្រៀងបាន។

